
                                  სსიპ „ლ. საყვარელიძის სახ. დაავადებათა
                                                    კონტროლისა და საზოგადოებრივი ჯანმრთელობის

                                            ეროვნული ცენტრის“ გენერალურ დირექტორს

           ბატონ ამირან გამყრელიძეს
ბატონო ამირან,
     გაცნობებთ, რომ შ.პ.ს. „სისხლის გადასხმის საქალაქო სადგური“ ქ. თბილისის მუნიციპალიტეტის მერიის 100%-იანი წილობრივი მონაწილეობით დაფუძნებული საწარმოა. საწარმოს,  პირდაპირი განკარგვის წესით, უსასყიდლო უზუფრუქტის ფორმით გადმოცემული აქვს ქ. თბილისის მუნიციპალიტეტის საკუთრებაში არსებული უძრავი ქონება, მდებარე ქ. თბილისი დ. უზნაძის ქ. N 43. ფართი, სადაც მიმდინარეობს საწარმოო პროცესები, განთავსებულია ადმინისტრაცია, დამხმარე სათავსები და სხვა, შეადგენს დაახლოებით 800 კვ.მ.
       ქ. თბილისის მუნიციპალიტეტის საკრებულოს განკარგულების №180 (25.06.2019წ) საფუძველზე, მიეცა თანხმობა ქ. თბილისის მუნიციპალიტეტის მთავრობის 2019 წლის 13 ივნისის № 19.622.866 განკარგულებით გათვალისწინებული უძრავი ქონების, ქ.თბილისში  დ. უზნაძის ქ. № 43-ში მდებარე მიწის ნაკვეთის და მასზე განთავსებული შენობა-ნაგებობების, გაცვლის ფორმით პრივატიზებაზე.
       ზემოაღნიშნული განკარგულების საფუძველზე და ქ. თბილისის მუნიციპალიტეტის სსიპ ქონების მართვის სააგაენტოსა და კერძო მესაკუთრეს ვ. ალიშევას შორის გაფორმებული ხელშეკრულების ხელმოწერიდან 2 (ორის) წლის ვადაში,  სსიპ ქონების მართვის სააგენტომ უნდა უზრუნველყოს შ.პ.ს. „სისხლის გადასხმის საქალაქო სადგურისთვის“ ფართის მოძიება და მოძრავი ნივთების გატანა.
 ქ. თბილისის მუნიციპალიტეტის საკრებულოს განკარგულებაში და  არც ხელშეკრულების პროექტში, არ არის განსაზღვრული :
1. კონკრეტული ვადა თუ როდის უნდა განხორციელდეს მოძიებულ ალტერნატიული ფართში 
  შ.პ.ს. „სისხლის გადასხმის საქალაქო სადგურის“ ადგილმონაცვლეობა (სავარაუდოდ, მესაკუთრე შეეცდება რაც შეიძლება სწრაფად განხორციელდეს ეს პროცესი);

აქედან გამომდინარე, სასწრაფოდ დასადგენია:

2. ალტერნატიული ფართის სავარაუდო ადგილმდებარეობა;

3. ალტერნატიული ფართის ფართობი;
 4. იძლევა, თუ არა გამოყოფილი ფართი საწარმოო პროცესების თანმიმდევრობის დაცვის საშუალებას; 
5. გამოყოფილი ფართის ინფრასტრუქტურის მდგომარეობა;
6. იძლევა, თუ არა გამოყოფილი ფართი საწარმოო პროცესების წარმართვას სალიცენზიო პირობების დაცვით;
7. აპარატურის დემონტაჟი და შემდგომი მონტაჟი და სხვა.

         1997 წლიდან დღემდე ვმონაწილეობთ „უსაფრთხო სისხლის“ სახელმწიფო პროგრამაში, უცილობლად ვასრულებთ ყველა სახელმწიფო დავალებას. შპს „სისხლის გადასხმის საქალაქო სადგური“ ყოველთვის იყო სტრატეგიული ობიექტი,  2008 წლის აგვისტოს ომის დროს 24 სთ-იან რეჟიმში ვმუშაობდით და დავიმსახურეთ საქართველოს შრომის, ჯანმრთელობისა და სოციალური დაცვის მინისტრის მადლობა. 2008-2011 წლებში გახლდით გლობალური ფონდის პროექტის, ერთ-ერთი კომპონენტის - „ხარისხის კონტროლის სისტემის ჩამოყალიბება სისხლის სამსახურში“ -  სუბმენეჯერი და რა თქმა უნდა, პირველ რიგში, პროცესების პრაქტიკული განხორციელება ჩვენს ბანკში მოხდა. ვარ საქართველოს შრომის, ჯანმრთელობისა და სოციალური დაცვის სამინისტროს სამუშაო ჯგუფის დარგის ექსპერტი. 

         მოგახსენებთ, რომ შ.პ.ს. „სისხლის გადასხმის საქალაქო სადგურს“ ლიდერი პოზიცია უჭირავს საქართველოში არსებულ ავტონომიურ სისხლის ბანკებს შორის.  საწარმო კონკურენტუნარიანია, აქ დამზადებული სისხლის კომპონენტების ხარისხს ენდობა კონტრაქტორი კლინიკები, სისხლის კომპონენტებით ვამარაგებთ ასევე  ახლომდებარე რეგიონების კლინიკებსაც. დღეს, როდესაც ქვეყანას დასახული აქვს სრულად გადასვლა უანგარო დონორობაზე, შ.პ.ს. „სისხლის გადასხმის საქალაქო სადგური” ერთადერთი 
ავტონომიური სისხლის ბანკია, სადაც უანგარო დონორების ხვედრითი წილი 55%-ს შეადგენს.   ყოველივე ზემოაღნიშნული შედეგია გამართული მენეჯმენტის, სწორად დაგეგმილი საწარომო პროცესების, აქ დასაქმებული განათლებული კადრების თავდაუზოგავი შრომის. 
          გთხოვთ, შუამდგომლობას ქ. თბილისის მუნიციპალიტეტის მთავრობასთან, მხარდაჭერას, რათა ადგილმონაცვლეობის შემთხვევაში, მოგვეცეს საშუალება არამარტო განვაგრძოთ მუშაობა საქართველოს მთავრობის დადგენილებით  განსაზღვრული სალიცენზიო პირობების სრული დაცვით, არამედ დავგეგმოთ მომავალი განვითარების პერსპექტივები.

(წერილს თან ახლავს: 1. ქ. თბილისის მუნიციპალიტეტის საკრებულოს განკარგულების №180 (25.06.2019წ)2 გვ; 2. ხელშეკრულების პროექტი უძრავი ქონების გაცვლის ფორმით პრივატიზების შესახებ 4გვ.)
პატივისცემით

შ.პ.ს. „სისხლის გადასხმის საქალაქო სადგურის“

გენერალური დირექტორი:                                                      რ. შავლაყაძე
